
27 Junie 2011
	OMSENDBRIEF 04/2011


AAN ALLE NHSV TAKKE

Liewe NHSV dames
Die jaar 2011 is goed op dreef.  Ons vertrou dat u tot dusver die Here se seën in u lewe kon ervaar.  Ons bring graag die volgende belangrike sake onder u aandag:

1. TAKJAARVERSLAE
Die takjaarverslagvorm is beskikbaar op die NHSV webwerf www.nhsv.co.za by NHSV kantoor: Pro Forma dokumente en moet asseblief so spoedig moontlik voltooi moet word. Hierdie verslag moet u streekvoorsitter asseblief voor of op 31 Augustus 2011 bereik.  Die streekvoorsitter moet ‘n gesamentlike streekverslag voltooi wat die Hoofbestuur moet bereik, want verdere verslaggewing na ander instansies vloei hieruit voort. Indien takke nie hul verslae inhandig nie kan daar nie ‘n volledige beeld van die NHSV weergegee word nie. Verslaggewing is ‘n proses wat u tak, streek, die NHSV in die breë, sowel as die Hervormde Kerk raak.

Die jaarverslag moet in drievoud voltooi word en soos volg mee gehandel word:

· Oorspronklike verslag word aan die streekverteenwoordiger (ringsverteenwoordiger waar van toepassing) gestuur.

· Een afskrif word via die Diakensvergadering aan die ouderlingevergadering voorgelê.

· Een afskrif word in die taklêer geliasseer.

Neem asseblief kennis dat geen finansiële inligting van takke gevra word nie.  Die hoofbestuur ontvang hierdie inligting sowel as die geouditeerde state direk van die Ouditafdeling.

2. KONGRES 2011
Die oproep na die 46ste Nasionale NHSV Kongres is op 1 Junie 2011 aan takke versend.  Indien u dit nie ontvang het nie vra ons dat u die NHSV kantoor skakel, sodat dit aan u gestuur kan word.  Die hoofbestuur sien daarna uit om u by die Kongres te ontvang.  
3.       FINANSIES
3.1 VERPLIGTE UITBETALINGS : MEI 2011 



Baie dankie aan al die takke wat reeds hulle verpligte uitbetalings vir Mei oorbetaal het.

Aan die van u wat dalk vergeet het om Meimaand se oorbetalings te doen – dis nog nie te laat nie. Die oorbetalings kan steeds gedoen word en sal met groot dankbaarheid ontvang word.

3.2 VERDERE BARMHARTIGHEIDSUITBETALINGS : AUGUSTUS 2011
Soos u weet word die Augustusuitbetalings gewy aan barmhartigheidsdiens.  Daar is met omsendbrief 02/2011 volledige inligting aan elke tak gestuur oor die finansiële riglyne en prioriteite van die NHSV.  ‘n Ernstige dog dringende beroep word op elke tak gedoen om asseblief u uitbetalings te maak volgens hierdie riglyn en prioriteite. Die Monumenttehuise wat uitsluitlik die verantwoordelikheid van die NHSV is, het elke tak se finansiële ondersteuning dringend nodig, veral die borgfonds van:

· Van Rensburg Monumenttehuis;

· Andries Marié Oosthuizen Monumenttehuis.
Die verdere riglyn vir die barmhartigheidsuitbetalings is dat 33% van ‘n tak se inkomste, dis nou nadat die verpligte Meimaand uitbetalings en ander uitgawes afgetrek is, aan die hoofbestuur oorbetaal word.  Die ander 67% kan volgens eie diskresie aan ander barmhartigheidsdienste bestee word.

Onthou asseblief dat oorbetalings aan plaaslike instansies soos die plaaslike tehuis vir bejaardes direk aan die instansie self oorbetaal moet word vanuit u tak.  U stuur dus ‘n aparte tjek direk aan hulle  -  U hoef dit nie eers op die betaalstaat te noem nie.

Die nuutste betaalstaat is beskikbaar op die NHSV webwerf www.nhsv.co.za  by NHSV kantoor: Pro Forma dokumente - faks asseblief die betaalstaat asook die depositostrokie aan die nhsv hoofbestuur indien u ’n elektroniese oorbetaling doen en/of direk inbetaal. Tesouriere moet asseblief hulle name en selfoonnommers op die betaalstaat aanbring, dit kan navrae vanaf die kantoor baie vergemaklik.

BANKBESONDERHEDE:  NHSV HOOFBESTUUR ABSA REK NO 405 145 4181.
FAKSNOMMER:  0866 937 955 (nuwe nommer).
4. 
OUDITFOOIE 2011

Die NHSV Hoofbestuur het so pas verneem dat die ouditfooie met ‘n groot persentasie verhoog is. Dit het gebeur sonder die medewete van die NHSV Hoofbestuur.  Die saak is  met die ouditafdeling en die Raad van Finansies opgeneem.  Takke word versoek om die ouditfooi te betaal en indien u probleme ondervind om die rekening ten volle te betaal moet u asseblief die NHSV Hoofbestuur onverwyld in kennis stel.

Die hoofbestuur wens u sterkte toe met u werksaamhede in die tak en gemeente.  Dit is ons bede dat al u werksaamhede en aktiwiteite geseënd sal wees.

NHSV groete

(get) ANNALI VENTER
SEKRETARIS: NHSV HOOFBESTUUR
omsendbrief 4 van 2011

